К ОПУБЛИКОВАНИЮ
КОМИ РЕСПУБЛИКАЛӦН
ОЛАНПАС

Коми Республикаын муниципальнӧй юкӧнъяслӧн 
меставывса асвеськӧдлан органъяс да Коми Республикаса
канму власьт органъяс костын меставывса тӧдчанлуна 
автомашина туйяс серти туйвыв удж збыльмӧдан юкӧнын 
торъя уджмогъяс выльысь юклӧм йылысь

Примитӧма Коми Республикаса 
Каналан Сӧветӧн                                             2021 вося ӧшым тӧлысь 15 лунӧ

Тайӧ Оланпасыс «Россия Федерацияса субъектъяслӧн оланпас пыртысь (бӧрйӧм) да олӧмӧ пӧртысь канму власьт органъяс котыртан ӧтувъя принципъяс йылысь» Федеральнӧй оланпаслӧн 263 статьяса            61 пункт, «Россия Федерацияын меставывса асвеськӧдлӧм котыртан ӧтувъя принципъяс йылысь» Федеральнӧй оланпаслӧн 14 статьяса 1 юкӧн, 15, 16 статьяяс, 17 статьяса 12 юкӧн, «Россия Федерацияын автомашина туйяс йылысь да туйвыв удж йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь» Федеральнӧй оланпаслӧн 13 статьяса 1 юкӧн да 132 статья серти ладмӧдӧ йитӧдъяс, кутшӧмъяс йитчӧмаӧсь Коми Республикаын муниципальнӧй юкӧнъяслӧн меставывса асвеськӧдлан органъяс да Коми Республикаса канму власьт органъяс костын меставывса тӧдчанлуна автомашина туйяс серти туйвыв удж збыльмӧдан юкӧнын торъя уджмогъяссӧ выльысь юклӧмкӧд.

1 статья
Пыртны Коми Республикаса Веськӧдлан котырлӧн уджмогъяс лыдӧ туйвыв удж збыльмӧдан юкӧнын Коми Республикаын муниципальнӧй юкӧнъяслӧн меставывса асвеськӧдлан органъяслысь меставывса тӧдчанлуна автомашина туйяс серти уджмогъяссӧ туй кузя ветлан-мунан правилӧяс торкалӧмсӧ пасйӧм вылӧ фото- да кино снимайтан, видео гижан функцияа (транспорт средстволӧн сьӧкта да ыджда бӧрся контроль нуӧдӧм кындзи) автоматическӧй режимын уджалысь торъя техническӧй средствояс сувтӧдан, налысь уджсӧ могмӧдан да найӧс видзан, а сідзжӧ рӧскод мынтан юкӧнын, мый йитчӧма канму контроль (дӧзьӧр), муниципальнӧй контроль нуӧдысь органъяслысь административнӧй инӧд торкалӧмъяс йылысь шуӧмъяссӧ обработайтӧмкӧд да ысталӧмкӧд, кутшӧмъясӧс эрдӧдӧма туй кузя ветлан-мунан правилӧяс торкалӧмсӧ пасйӧм вылӧ фото- да кино снимайтан, видео гижан функцияа (транспорт средстволӧн сьӧкта да ыджда бӧрся контроль нуӧдӧм кындзи) автоматическӧй режимын уджалысь торъя техническӧй средствояс отсӧгӧн.

2 статья
1. Коми Республикаса Веськӧдлан котырлысь тайӧ Оланпаслӧн 1 статьяын индӧм уджмогъяссӧ збыльмӧдӧ Коми Республикаса Веськӧдлан котыр ачыс либӧ сыӧн уполномочитӧм Коми Республикаса олӧмӧ пӧртысь власьт органъяс.
2. Коми Республикаса Веськӧдлан котырлысь тайӧ Оланпаслӧн 1 статьяын индӧм уджмогъяссӧ збыльмӧдӧны лӧсялана финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд сьӧм тшӧт весьтӧ.

3 статья
1. Тайӧ Оланпасыс вынсялӧ 2022 вося тӧвшӧр тӧлысь 1 лунсянь да уджалӧ 2032 вося ӧшым тӧлысь 31 лунӧдз.
2. Коми Республикаса Веськӧдлан котырлы примитны нормативнӧй инӧда актъяс, кутшӧмъяс могмӧдӧны тайӧ Оланпас збыльмӧдӧмсӧ.



Коми Республикаса Юралысь						 В.В. Уйба

Сыктывкар
2021 вося ӧшым тӧлысь 21 лун

